TAARIFA YA UTENDAJI WA KAMATI YA USIMAMIZI KWA MKUTANO       MKUU WA NSSF-SACCOS TAREHE 09/12/2022
Wajumbe wa kamati ni
(1) Veronica Mhagama - Mwenyekiti
(2) Lilian Mgaya na - Katibu
(3) Jamila Hoza  - Mjumbe

1.0  UTANGULIZI
Ndugu wanachama, napenda kuchukua fursa hii kuwashukuru wanachama wote kwa maamuzi yenu ya kutupa majukumu muhimu na makubwa ya kuangalia shughuli za ushirika kama zinafanywa kwa kuzingatia taratibu zilizowekwa. Na sisi tunaahidi kufanya kazi hii kwa uaminifu, umakini mkubwa na ujasiri wa hali ya juu.
Kwa kipindi cha mwaka 2021, kamati ilifanya vikao kwa mujibu wa sheria na kufanikiwa kuhakiki mifumo ya uendeshaji wa SACCOS, pamoja na hayo kamati ilipitia pia hoja za miaka ya nyuma kujiridhisha na utekelezaji wake.  Aidha kamati inatanguliza shukrani kwa uongozi wa SACCOS kwa ushirikiano wao uliowezesha kufanya mazoezi yote ya uhakiki bila vikwazo vyovyote.
2.0 UHAKIKI
Kwa mahesabu ya kipindi cha mwaka 2021, kamati iliweza kukagua na kujiridhisha katika mifumo ifuatayo:
· Kamati ilifuatilia mwenendo mzima wa utoaji wa mikopo

· Kuhakiki kumbukumbu za chama – kuhakiki hesabu/ maingizo katika leja za wanachama. 

· Kuhakiki kuwa chama kinafuata taratibu zilizowekwa katika kutekeleza mipango mbalimbali ya chama.

· Kuhakiki malinganisho ya matumizi ya mapato na matumizi kila mwezi

· Kushirikiana na bodi pamoja na watendaji kwa lengo la kuboresha huduma kwa wanachama na chama kwa jumla.

· Kupokea malalamiko kutoka kwa wanachama na kuyafanyia kazi kwa kushirikiana na bodi.

· Kuhakikisha vitabu vya hesabu za chama vinatunzwa kwa usahihi na kukaguliwa kwa wakati.

· Kufuatilia utekelezaji wa maazimio yaliyopitishwa katika mkutano mkuu wa baraza la wawakilishi uliofanyika tarehe   09 /12/2021.

· Kushiriki katika vikao vya kinidhamu kwa ajili ya marekebisho ya mgongano wa ridhaa.
Tunaipongeza Bodi Pamoja na watendaji wa chama kwa kufanya kazi kwa karibu sana na kamati ya Usimamizi.  Aidha tunaipongeza bodi kwa kufanikiwa kuwapa elimu watendaji ya kuchanganua ubora wa mikopo (Aging analysis) kwa kuwapeleka semina mwaka jana mwezi August ili kujenga uwezo wa shughuli za chama na vilevile kuongeza nguvu kubwa katika utoaji elimu kwa wanachama kuhusu kujitoa na kurudisha Imani kwamba chama ni chetu sote na bado kipo hai.
Changamoto zinazoendelea mpaka sasa hivi ni chache lakini zimebeba uhai wa chama.
3.0 UKWASI KATIKA CHAMA
Chama bado kinakabiliwa na tatizo la ukwasi (liquidity mismatch) na hivyo kushindwa kukidhi mahitaji hivyo kuchukua mikopo toka taasisi mbalimbali ili kukabiliana na changamoto hii, hivyo Madeni ya chama katika taasisi mbalimbali mpaka kufikia tarehe 30 Septemba 2022 jumla ni shiling Million 933,801,123.00 ambayo mgawanyo wake kama ifuatavyo:
· NSSF shilingi Milioni 679,062,591 (Principal Milioni 256,953,833.00 pamoja na riba ya shilingi Milioni 422,108,756)

· SCULLT Million 25,622,281.66
· AZANIA BANK Million 229,116,250
4.0 MIKOPO KWA WANACHAMA
a) Kamati ilibaini kuwa mwenendo wa chama kukopesha wanachama umeimarika sana, hasa ikizingatiwa kwamba mikopo yote iliyoombwa iliweza kutolewa kwa wakati.  Hiyo ilitokana na mabadiliko yaliyofanywa na bodi ili kupunguza ukwasi katika chama baada ya kupata mkopo toka Azania Bank na hivyo chama kuwa na pesa ya kutosha bank ili kukidhi maombi ya mikopo pale inapohitajika hasa mikopo ya Weekend na chap chap ambayo hutolewa ndani ya masaa mawili,  na hivyo imepunguza kwa kiwango kikubwa malalamiko ya wanachama yaliyokuwa yakijitokeza.  Kamati inachukua nafasi hii kuipongeza bodi kwa kusimamia azimio hili.

b) Malipo kwa mtanadao (online payment system)

Mfumo huu mara ulivyoanza kutumika mwezi May 2020, umesaidia sana kurahisisha malipo kwa wanachama wetu, kwani malipo yamekuwa yakiwafikia wanachama kwa muda muafaka.
Bodi inakumbushwa mtandao utumike kurahisisha malipo kama ilivyotarajiwa. Aidha hatutegemei mikopo icheleweshwe, pia bodi ihakikishe watendaji wanatekeleza majukumu yao ya kuhakikisha mahesabu yanafanyika kwa muda muafaka bila kuwa na mlolongo wa backlog ya maingizo kwenye vitabu vya mahesabu.
Ndugu wajumbe wa baraza la wawakilishi, pamoja na jitihada za chama kuhakikisha kwamba wanachama walioomba mikopo wanapata mikopo yao kwa wakati (online payment). Chama kinapata changamoto kubwa sana kuhusiana na suala la ucheleweshwaji wa ulipaji wa mikopo kwa wakati. Baadhi ya wanachama sio waaminifu katika kulipa madeni yao, hasa wale wanaolipa kwa pesa tasilimu/standing order.
Kamati inashauri wanachama wazingatie malengo waliyoombea mkopo ili watimize wajibu wao wa kurejesha mikopo kwa wakati ili chama kiweze kuwakopesha wanachama wengine na chama kiweze kusonga mbele.

Bodi (Kamati ya mikopo) imekuwa ikimwita mwanachama husika (mwenye mkopo wa Taslimu) ofisini kwa ajili ya mahojiano na majadiliano, juu ya namna bora ya marejesho, pia kuwapigia simu, na wengine wameandikiwa barua kama sehemu ya jitihada za kuwakumbusha kutimiza wajibu wao.
c) Hata hivyo Bodi imeazimia kuwa mikopo mikubwa na mikopo ya vifaa mwana chama hataruhusiwi Kurejesha kwa taslimu. 
5.0 WANACHAMA KUJITOA KATIKA CHAMA
Ndugu wajumbe hii imekuwa ni changamoto kubwa sana hasa ikizingatiwa kuwa chama ni wanachama, kwa wanachama kujitoa kunakifanya chama kuwa dhaifu na hatimaye kufa. Kumekuwa na wimbi la wanachama kujitoa kwa sababu mabalimbali ama kwa kustaafu ama sababu binafsi na kadhalika. Kamati imebaini kuwa bado wimbi la wanachama kutaka kujitoa ni kikubwa sana na ni hatari kwa chama. Kamati inaishauri bodi kuendelea kuwaelimisha wanachama kuendelea na uanachama hasa wale wanaostaafu na pia kuangalia  kwa undani suala hili na ikiwezekana kukutana na wale ambao wameomba kujitoa ili warudi kwenye chama.
MAFANIKIO
Chama kimefanikiwa kufanya uwekezaji katika:

· Fixed deposits (FDR) Azania bank Tshs 180,000,000.00 @ 5% p.a

· Ununuzi wa hisa bank ya KCBL Tshs 200,000.00, SCALT 200,000.00, ELCT SACCOS 300,000.00

· Kutoa elimu na kurudisha Imani kwa wanachama na hivyo kupunguza wimbi la wanachama kutaka kujitoa uanachama na badala yake kukubali kuendelea kuchangia katika chama.
· Kupata fursa ya kufanya majadiliano na uongozi wa bank ya Crdb ili kupata ufumbuzi wa fedha za chama zilizofanyiwa ubadhilifu.   

6.0 MAPENDEKEZO
a) Bodi iongeze usimamizi kwenye mikopo ya taslimu hasa ile mikubwa
b) Kamati inaishauri bodi kuendelea kupunguza ukomo wa mkopo mkubwa ili kukinusuru chama kuingia kwenye madeni mabaya.

c) Kamati inashauri kuangalia uwezekano wa kuendelea kuwatumia wanafunzi kwa vitendo ili kufanya kazi zetu ziende na wakati kwa gharama kidogo kwa sababu inaonyesha wahasibu wetu wamezidiwa na kazi na hasa baada ya Manager Kwenda likizo ya muda mrefu.
d) Kamati inapendekeza kuwa urejeshwaji wa mikopo ambayo pesa zake zinatokana na pesa za mikopo zifuatiliwe kwa kina ili kuzuia chama kuingia kwenye madeni sugu na chama kulazima kulipa madeni hayo badala ya wakopaji kama ilivyokuwa hapo awali.
7.0 HITIMISHO.
Ndugu wanachama, kamati yetu inashukuru sana kuendelea kutuamini kwa kutupa majukumu ya kusimamia utendaji wa kila siku wa chama chetu cha ushirika.  Tuamini kuwa mtaendelea kutuamini na kutusaidia kwa kutupa changamoto juu ya kile mnachotaka tukifanye kwani penye wengi halihalibiki jambo.  
Pia ni matumiini yetu kuwa Bodi ya ushirika na watendaji wake watatumia taarifa hii kusahihisha pale ambapo hapakuenda sawa na kutushauri pale tulipoenda nje ya mipaka yetu kwa nia ya kujenga chama.
Kwa upande wetu, tunaahidi kuzidisha ushirikiano kwa wafanyakazi wasio wanachama, viongozi wa ushirika na Bodi nzima.  Tutajitahidi kutimiza wajibu wetu kwa kadiri ya uwezo wetu na kufuata miongozo ya Chama katika kuandaa Ripoti ya usimamizi.
Asanteni sana, naomba kuwasilisha hoja hii.
USHIRIKA – PAMOJA TUJENGE UCHUMI 

NSSF SACCOS – TUNAKUWEZESHA KUFIKIA NDOTO ZAKO

…………………………………….                …………………………………….  

LILIAN MGAYA                                 VERONICA MHAGAMA                      

KATIBU KAMATI YA USIMAMIZI.        MWENYEKITI WA KAMATI.

